
Wos i da wünsch (Mundartgedicht)

I wünsch da Glück und Zuversicht,

in jeda dunklen Stund' a Licht,

vui Dog zum Staunen und Lachen

und Menschen, de verrückte Sachan mit dia machen.

I wünsch da, dass'd immer neugierig bleibst,

oft Sachen erlebst, wo du da de Augen reibst,

de Wunder auf dera scheena Welt siehst,

und dabei immer moi wieder zufrieden bist. 

I wünsch da vui großartige Gedanken,

und G'schichtn, um de si Gerüchte ranken.

A Leb'n wia a bunts Abenteuer 

und manchen Sternenhimmel am Lagerfeuer.

Du bist mei Trumpf in allen Lebenslagen,

zwoa Lausdirndl seit Kindertagen,

für die dad i durchs Feuer geh

und jeden Wintersturm aussteh.

Egal wia tief du im Dreck drin liegst,

werds i sei, de du neben dir liegen sigst,

weil i imma an deina Seitn sei werd,

a wenn mei Herz as Schlagn aufherd! 

A Freundin wia di find ma nur oamoi im Leb'n,

drum dad i wirklich ois dafür geb'n,

dass du und i irgendwann oid und grau

immer no gemeinsam nach vorne schaun. 

© Büherdiebin

Diese PDF wurde erstellt durch das Schreiber Netzwerk  

https://www.schreiber-netzwerk.eu/de/1/Gedichte/7/Anlaesse/31410/Wos+i+da+wuensch+Mundartgedicht/
http://www.schreiber-netzwerk.eu/de/

